
ಓಂಕಾರಪ್ರೋಕ್ತಂ ಮುಕ್ತಿಸಾಧನಾರ್ಥಂ

ಕಶ್ಯಪ ಉವಾಚ -

ಪುರೋಂಕಾರಂ ಮೂರ್ತಿಮಂತಂ ಶಿವಧ್ಯಾನಪರಾಯಣಂ .. 514..

ಬ್ರಹ್ಮವಿಷ್ಣ್ವಾದಯೋ ದೇವಾ ದೃಷ್ಟ್ವಾ ಪ್ರೋಚುರ್ಮುಮುಕ್ಷವಃ .
ದೇವಾಊಚುಃ
ತ್ವಮೋಂಕಾರೋಽಸ್ಯತಸ್ತತ್ತ್ವಂ ತ್ವಯೈವ ಜ್ಞಾಯತೇ ತತಃ .. 515..
ಕಿಂ ಧ್ಯೇಯಂ ಸತತಂ ಮುಕ್ತ್ಯೈ ತದ್ವಿಚಾರ್ಯ ವದಸ್ವ ನಃ .
ಶ್ರೀ ಓಂಕಾರ ಉವಾಚ -

ಮೋಕ್ಷಾರ್ಥಂ ಶಿವ ಏವೈಕೋ ಧ್ಯೇಯಃ ಸರ್ವೈರಹರ್ನಿಶಂ .. 516..

ಸರ್ವಮನ್ಯತ್ಪರಿತ್ಯಜ್ಯ ಸಾದರಂ ಭಕ್ತಿಪೂರ್ವಕಂ .

ಯಃ ಪಿತಾ ಭವತಾಂ ದೇವಾಃ ಸ ಏವ ಶಿವಉಚ್ಯತೇ .. 517..

ಸ ಏವ ಪಾರ್ವತೀನಾಥಯಃ ಸರ್ವಸುರಸತ್ತಮಃ .
ಸ ಏವ ಶ್ರೀಮಹಾದೇವಃ ಸ ಏವ ತ್ರಿಪುರಾಂತಕಃ .. 518..
ಸ ಏವ ವೇದಜನಕಃ ಸ ಏವಾಂಧಕಸೂದನಃ .
ಸಂ ಏವ ವಿಷ್ಣುಸಂಹರ್ತಾ ಸ ಏವ ಮದನಾಂತಕಃ .. 519..
ಸ ಏವ ಬ್ರಹ್ಮಸಂಹರ್ತಾ ಸ ಏವೇಂದ್ರವಿನಾಶಕಃ .
ಸ ಏವಮಮಸಂಹರ್ತಾ ಸ ಏವಾಖಿಲಶಾಸಕಃ .. 520..
ಏತಾದೃಶಂ ಶಿವಂ ಮತ್ವಾ ಸಚ್ಚಿದಾನಂದಲಕ್ಷಣಂ .

ಪೂಜಯಧ್ವಂ ಪ್ರಯತ್ನೇನ ಮುಕ್ತಯರ್ಥಂ ಸರ್ವಸಾಧನೈಃ .. 521..
ಶಿವಾರ್ಚನಂ ಶಿವಧ್ಯಾನಂ ಶಿವನಾಮಾನುಕೀರ್ತನಂ .

ಶಿವಕ್ಷೇತ್ರನಿವಾಸಶ್ಚ ಮುಕ್ತಿಸಾಧನಮುಚ್ಯತೇ .. 522..

ಶಿವಾರ್ಚನಂ ಚ ವಿಧಿವನ್ನಾನಾವೇದಾಂತಸಮ್ಮತಂ .

ತನ್ಮೋಕ್ಷದಮಿತಿ ಪ್ರೋಕ್ತಂ ಮಹೇಶೇನಾತಿತತ್ತ್ವತಃ .. 523..
- -

ಪುರಾ ಪೃಷ್ಟೋ ಮಹಾದೇವಃ ಶಿವಯಾ ಜ್ಞಾನರೂಪಯಾ .

ಕಿಂಮೋಕ್ಷದಮಿತಿ ಪ್ರೀತ್ಯಾ ತದಾಽಽಹ ಭಗವಾಂಛಿವಃ .. 524..

ಶ್ರೀಸದಾಶಿವಉವಾಚ -

ಶಿವೇ ಮದರ್ಚನಂ ಧ್ಯಾನಂ ಮನ್ನಾಮ್ನಾಮನುಕೀರ್ತನಂ .

ಮದಿಷ್ಟಕ್ಷೇತ್ರವಾಸಶ್ಚ ಮುಕ್ತಿಸಾಧನಮಕ್ಷತಂ .. 525..

..ಇತಿಶಿವರಹಸ್ಯಾಂತರ್ಗತೇಓಂಕಾರಪ್ರೋಕ್ತಂಮುಕ್ತಿಸಾಧನಾರ್ಥಂ ಶಿವಾರ್ಚನೋಪದೇಶಂ
1ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 13 . 515.1-525..

- .. shrIshivarahasyam ugrAkhyaH saptamAMshaH . adhyAyaH 13 . 515.1-525 ..

Notes:

Brahmā ಬ್ರಹ್ಮಾ, Viṣṇu ವಿಷ್ಣು et al Deva-s ದೇವಾಃ observe the Form of Oṃkāra

ಓಂಕಾರ engaged in Śivadhyāna ಶಿವಧ್ಯಾನ and are curious to know from him

about who should be worshiped in order to attain Mukti ಮುಕ್ತಿ. Oṃkāra ಓಂಕಾರ
delivers the upadeśa ಉಪದೇಶ about Cultivating worship of Śiva ಶಿವ; and,

that Śivārcanam ಶಿವಾರ್ಚನಂ, Śivadhyānam ಶಿವಧ್ಯಾನಂ, Śivanāmānukīrtanam

ಶಿವನಾಮಾನುಕೀರ್ತನಂ and Śivakṣetranivāsa ಶಿವಕ್ಷೇತ್ರನಿವಾಸ is the means to

Liberation (Muktisādhanaಮುಕ್ತಿಸಾಧನ). He conveys that upon being requested by Śivā

ಶಿವಾ, the same was also told by Śiva ಶಿವ.

